ԱՄՓՈՓԱԹԵՐԹ 

«Դատական ակտերի հարկադիր կատարման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի  վերաբերյալ դիտողությունների և առաջարկությունների 

	հ/հ
	Առաջարկության
հեղինակը
	Առաջարկության բովանդակությունը
	Եզրակացություն

	
	ՀՀ ֆինանսների նախարարություն
	Նախագծի 1-ին հոդվածի առաջին մասը հանել և  ԴԱՀԿ ծառայության դեպոզիտ հաշվում գտնվող դրամական միջոցների կանխիկ տրամադրման փոխարեն սահմանել դրամական միջոցների տրամադրումը բանկային համակարգի միջոցով։
	Չի ընդունվել։
ԴԱՀԿ ծառայությունում կողմի ներկայացուցչությունը չի սահմանափակվում միայն ֆինանսական միջոցների ստացմամբ, այդ իսկ պատճառով, անհրաժեշտ է սահմանել ներկայացուցչի` պատշաճ լիազորված լինելու վերաբերյալ դրույթ։

	1. 
	ՀՀ ֆինանսների նախարարություն 
	Օրենքի 36-րդ հոդվածի 1-ին մասում ավելացնել 3-րդ կետ հետևյալ բովանդակությամբ.

«3) եթե պարտապանը դատական ակտի դեմ բողոք է ներկայացրել` մինչև բողոքը քննող դատարանի կողմից այն վարույթ ընդունելու կամ դրա ընդունումը մերժելու մասին որոշում կայացնելը»։
	Չի ընդունվել։
Համաձայն ԴԱՀԿ օրենքի 36-րդ հոդվածի 1-ին մասի «Կատարողական գործողությունները հետաձգվում են կատարողական գործողությունների իրականացումն արգելակող հանգամանքների առկայության դեպքում....», սակայն պարտապանի` դատարան դիմելը չի կարող կատարողական գործողությունը արգելակող հանգամանք դիտվել։ Բացի այդ, նշված դրույթը կվտանգի կատարողական գործողությունների ժամանակին կատարումը, այն առումով, որ լրացուցիչ լծակ կստեղծի պարտապանի համար զուտ կատարողական գործողությունները ձգձգելու նպատակով` դիմելու վերադաս դատական ատյաններ։

	
	ՀՀ ֆինանսների նախարարություն 
	Օրենքի 67-րդ հոդվածում նախատեսել դրույթ, համաձայն որի` կատարողական ծախսեր չեն գանձվում, եթե կատարողական վարույթը կարճվել է` կատարողական թերթի պահանջները «Հայաստանի Հանրապետության բյուջետային համակարգի մասին» Հայաստանի Հանրապետության օրենքի դրույթներին համապատասխան դատական ակտերի հիման վրա Հայաստանի Հանրապետության պետական բյուջեից բռնագանձման ենթակա գումարների դիմաց փոխանցելի մուրհակի տրամադրման միջոցով կատարված լինելու հիմքով ։
	Ընդունվել է։
67-րդ հոդվածը լրացվել է հետևյալ բովանդակությամբ նոր` 8-րդ մասով. 

«8. Կատարողական գործողությունների կատարման ծախսեր չեն գանձվում, եթե կատարողական վարույթը կարճվել է կատարողական թերթի պահանջները «Հայաստանի Հանրապետության բյուջետային համակարգի մասին» Հայաստանի Հանրապետության օրենքի դրույթներին համապատասխան` դատական ակտերի հիման վրա Հայաստանի Հանրապետության պետական բյուջեից բռնագանձման ենթակա գումարների դիմաց փոխանցելի մուրհակներ տրամադրելու միջոցով կատարված լինելու հիմքով։»։

	2. 
	ՀՀ ֆինանսների նախարարություն 


	Օրենքի 53.2-րդ հոդվածում  «գրառումներ կատարելու համար» բառերից հետո ավելացնել «,անկախ այն հանգամանքից թե նախկինում դրա նկատմամբ իրավունքները գրանցված են եղել, թե ոչ, առկա են այդ գույքային իրավունքները հաստատող փաստաթղթեր թե ոչ» բառերը։
Ավելացնել նոր պարբերություն հետևյալ բովանդակությամբ.

«Եթե աճուրդով կամ ուղղակի վաճառքով իրացված գույքի կազմում առկա են ինքնակամ կառուցված շենքեր, շինություններ և ինքնակամ զբաղեցված հողամասեր, ապա դա հիմք չէ օրինական գույքը (անկախ այն հանգամանքից այն նախկինում պետական գրանցում ստացել է, թե` ոչ) չգրանցելու համար ։ Օրինական գույքը (սեփականության իրավունքով պատկանող) ենթակա է պետական գրանցման, իսկ ինքնակամ կառուցված շենքերը, շինությունները և ինքնակամ զբաղեցված հողամասերը պետք է կարմիր գույնով նշագծվեն (շտրիխապատվեն) և սահմանազատվեն օրինական հողամասից` նշելով օրինական հողամասի և ինքնակամ կառուցված շենքների, շինությունների և ինքնակամ զբաղեցված հողամասերի արտաքին չափերը առանձին-առանձին»։
	Չի ընդունվել։
Նշված հարցերը դուրս են «Դատական ակտերի հարկադիր կատարման մասին» ՀՀ օրենքի կարգավորման շրջանակներից։

	3. 
	Մարդու իրավունքների պաշտպան 
	Նախագծի  6-րդ հոդվածը հանել։ 
	Չի ընդունվել։
Նշված լրացման անհրաժեշտությունը պայմանավորված է նրանով, որ ՀՀ քաղաքացիական դատավարության օրենսգրքի 132-րդ հոդվածով դատավորը կարող է սահմանել վճիռը կատարելու կարգը (որը կարող է նաև դրույթ նախատեսել այն ոչ աշխատանքային ժամերին կատարելու համար)` այդ մասին նշելով վճռի եզրափակիչ մասում ։ Սակայն ԴԱՀԿ օրենքով հստակ տրված են հարկադիր կատարողի գործողությունները ոչ աշխատանքային ժամերին կատարելու դեպքերը, որտեղ բացակայում է դատավորի կողմից սահմանված լինելը։ Եվ հաշվի առնելով այն հանգամանքը, որ վճռի եզրափակիչ մասը շարադրվում է կատարողական թերթում` անհրաժեշտ է ԴԱՀԿ օրենքի 33-րդ հոդվածում կատարել նախագծով նախատեսված լրացումը։

	4. 
	ՀՀ գլխավոր դատախազություն
	Նախագծի 9-րդ հոդվածը հանել։ 
	Ընդունվել է։

	5. 
	ՀՀ կենտրոնական բանկ
	Նախագծի 1-ին հոդվածի 1-ին կետում անհրաժեշտ է «նոտարական կարգով վավերացված» բառերը փոխարինել  «նոտարի կամ օրենքով նախատեսված այլ իրավասու պաշտոնատար անձի  կողմից վավերացված» բառերով։
	Չի ընդունվել։
Օրենքով նախատեսված դեպքերով նոտարական կարգին արդեն իսկ հավասարեցված են այլ անձանց կողմից տրված լիազորագրերը, այդ իսկ պատճառով  հոդվածը «օրենքով նախատեսված այլ իրավասու պաշտոնատար անձի» բառերով լրացնելու անհրաժեշտությունը բացակայում է։

	6. 
	ՀՀ կենտրոնական բանկ
	Անհրաժեշտ է քննարկել օրենքի այն դրույթների փոփոխության հարցը, որոնք վերաբերում են հարկադիր կատարողի կողմից պահանջատիրոջն ուղղված գործողությունների կատարմանը  և նման դեպքերում կատարողական թերթը ներկայացրած դատարանի նկատմամբ համապատասխան գործողությունների կատարման հնարավորության նախատեսման հարցը։
	Չի ընդունվել։
Այլ հոդվածներում լրացումներ կատարելու անհրաժեշտությունը բացակայում է (օրինակ` կատարողական թերթը հարկադիր կատարողը վերադարձնելու է, ոչ թե այն տված դատարան, այլ անմիջապես պահանջատիրոջը և այլն)։

	7. 
	ՀՀ կենտրոնական բանկ
	Նախագծի 6-րդ հոդվածի հետ կապված` անհրաժեշտ է համապատասխան լրացում կատարել օրենքի 21-րդ հոդվածում, քանի որ այնտեղ սպառիչ թվարկված են այն տեղեկությունները, որոնք պետք է տեղ գտնեն կատարողական թերթում։ Բացի այդ, անհրաժեշտ է նախագիծը լրացնել այնպիսի դրույթով, որն ինչ-որ չափով կհստակեցնի այն դեպքերի շրջանակը, թե երբ կարող է կատարողական թերթոոմ նախատեսվել  ոչ աշխատանքային օրերին կամ գիշերային ժամերին կատարողական գործողությունների կատարման հնարավորություն։
	Չի ընդունվել։
Համաձայն ՀՀ քաղաքացիական դատավարության օրենսգրքի 132-րդ հոդվածով դատավորը կարող է սահմանել վճիռը կատարելու կարգը (որը կարող է նաև դրույթ նախատեսել այն ոչ աշխատանքային ժամերին կատարելու համար)` այդ մասին նշելով վճռի եզրափակիչ մասում։
Իսկ համաձայն ԴԱՀԿ օրենքի 21-րդ հոդվածի կատարողական թերթում նախատեսվում է նաև դատակա ակտի եզրափակիչ մասը։ Ուստի, ԴԱՀԿ օրենքի 21-րդ հոդվածում լրացում կատարելու անհրաժեշտությունը բացակայում է։

	8. 
	ՀՀ կենտրոնական բանկ
	Նախագծի 9-րդ հոդվածի հետ կապված քննարկել որոշակի գործողություններ կատարելուն հարկադրելու հայց ներկայացնելու դեպքում վարույթի կասեցման հիմք նախատեսելու հարցը, որի դեպքում անհրաժեշոտություն կառաջանա հարկադիր կատարողի համար լիազորություն սահմանել պարտապանի կողմից իր պահանջները չկատարելու դեպքում ոչ միայն վարչական պատասխանատվության ենթարկելու, այլև որոշակի գործողություններ կատարելուն հարկադրելու հայց ներկայացնել դատարան ։
	Չի ընդունվել։
Նշված հոդվածը հանվել է նախագծի տեքստից։
Ինչ վերաբերվում է պարտապանի կողմից իր պահանջները չկատարելու դեպքում որոշակի գործողություններ կատարելուն հարկադրելու հայց դատարան  ներկայացնելուն, ապա անհասկանալի է դրա նպատակահարմարությունը, քանի որ ամեն դեպքում դատարանի որոշման կատարումը ևս իրականացվելու է ԴԱՀԿ ծառայության կողմից։

	9. 
	ՀՀ կենտրոնական բանկ
	Նախագծի 11-րդ հոդվածով օրենքի 41-րդ հոդվածի 1-ին մասում լրացված 4.1-րդ կետը անհրաժեշտ է տարածել նաև պարտապանին ընդհանուր սեփականության իրավունքով պատկանող շարժական գույքի վրա։
	Չի ընդունվել ։
ԴԱՀԿ օրենքի 47.1-րդ հոդվածի 1-ին մասն արդեն իսկ նախատեսում է ընդհանուր սեփականություն հանդիսացող շարժական գույքի նկատմամբ բռնագանձում տարածելու կարգը, որի համաձայն.

«1. Եթե բաժնային կամ համատեղ uեփականություն հանդիuացող գույքը շարժական է, եւ բաժինը բնեղենով առանձնացնելն անհնար է, ապա բռնագանձումը uույն oրենքով uահմանված կարգով տարածվում է ամբողջ գույքի վրա։ Գույքի ուղղակի վաճառքի դեպքում բաժնային կամ համատեղ uեփականության մյուu մաuնակիցները oգտվում են
 պարտապանի բաժնի գնման նախապատվության իրավունքից։»։

	10. 
	ՀՀ կենտրոնական բանկ
	Անհրաժեշտ է վերանայել Նախագծի 12-րդ հոդվածը` հաշվի առնելով «Սնանկության մասին» ՀՀ օրենքը, ըստ որի սնանկ ճանաչված ֆիզիկական անձը չի ազատվում որոշակի տեսակի պարտավորությունների կատարումից։  
	Ընդունվել է։
Օրենքի 42-րդ հոդվածի 1-ին մասի 8-րդ կետը շարադրվել է հետևյալ խմբագրությամբ.

«8) պարտապանը դատարանի վճռով ճանաչվել է սնանկ, բացառությամբ օրենքով նախատեսված դեպքերի.»։

	11. 
	ՀՀ կենտրոնական բանկ
	Նախագծի 13-րդ հոդվածի 2-րդ մասի դրույթներին համապատասխան անհրածեշտ է փոփոխություն կատարել սնանկության վերաբերյալ օրենսդրությունում։
	Ընդունվել է մասամբ։
Տարընթերցումներից խուսափելու նպատակով նշված հոդվածի 6-րդ մասը շարադրվել է հետևյալ խմբագրությամբ.

«6-րդ մասի 1-ին նախադասությունը «ծախսերըը» բառից հետո լրացնել «, որոնց ընդհանուր գումարը չի կարող պակաս լինել բռնագանձման ենթակա գումարի երկու տոկոսից,» բառերով»։
Նշված շարադրանքով հստակ է, որ անկախ այն հանգամանքից, որ կատարողական ծախսերի գումարի ընդհանուր հաշվարկը բռնագանձման ենթակա գումարի 2 տոկոսից պակաս չի կարող լինել, կատարողական և դատական ծախսերը բռնագանձվում են «Սնանկության մասին» ՀՀ օրենքով նախատեսված կարգով, հետևաբար, կատարողական ծախսերը հնարավոր է, որ բռնագանձնման ենթական գումարի 2 տոկոսից պակաս գանձվեն, եթե գումարները բավարար չլինեն միևնույն հերթի մասնակիցների պահանջները ամբողջությամբ բավարարելու համար։

	12. 
	ՀՀ դատական դեպարտամենտ
	Նախագծի 1-ին հոդվածի 1-ին կետը ներկայացնել հետևյալ շարադրանքով .«Փաստաբան չհանդիսացող ներկայացուցչի լիազորությունները պետք է հաստատված լինեն օրենքին համապատասխան տրված և նոտարական կարգով վավերացված լիազորագրով, իսկ փաստաբան հանդիսացող ներկայացուցչի լիազորությունների հաստատման համար բավարար է հասարակ կարգով տրված լիազորագրով»։
	Ընդունվել է մասամբ։ Հոդվածը շարադրվել է հետևյալ խմբագրությամբ.

«ՀՈԴՎԱԾ 11. ՆԵՐԿԱՅԱՑՈՒՑՉԻ ԼԻԱԶՈՐՈՒԹՅՈՒՆՆԵՐԻ ՁԵՎԱԿԵՐՊՈՒՄԸ
«Ներկայացուցչի լիազորությունները պետք է հաստատված լինեն նոտարական կարգով վավերացված լիազորագրով։
Իրավաբանական անձի անունից լիազորագիրը տրվում է օրենքով նախատեսված կարգով։»։
Հաշվի առնելով այն հանգամանքը, որ ԴԱՀԿ ծառայությունում անձի ստորագրության վավերականությունը անհնար է պարզել, նպատակահարմար է, որ լիազորագիրը վավերացվի նոտարական կարգով, առավել ևս եթե խոսքը գնում է գույքային պահանջներին, և լիազորված անձը պետք է ստանա որոշակի դրամական միջոցներ։

	13. 
	ՀՀ դատական դեպարտամենտ
	Նախագծի 6-րդ հոդվածը հանել։
	Չի ընդունվել։
Նշված լրացման անհրաժեշտությունը պայմանավորված է նրանով, որ ՀՀ քաղաքացիական դատավարության օրենսգրքի 132-րդ հոդվածով դատավորը կարող է սահմանել վճիռը կատարելու կարգը (որը կարող է նաև դրույթ նախատեսել այն ոչ աշխատանքային ժամերին կատարելու համար)` այդ մասին նշելով վճռի եզրափակիչ մասում ։ Սակայն ԴԱՀԿ օրենքով հստակ տրված են հարկադիր կատարողի գործողությունները ոչ աշխատանքային ժամերին կատարելու դեպքերը, որտեղ բացակայում է դատավորի կողմից սահմանված լինելը։ Եվ հաշվի առնելով այն հանգամանքը, որ վճռի եզրափակիչ մասը շարադրվում է կատարողական թերթում` անհրաժեշտ է ԴԱՀԿ օրենքի 33-րդ հոդվածում կատարել նախագծով նախատեսված լրացումը։

	14. 
	ՀՀ դատական դեպարտամենտ
	Նախագծի 11-րդ հոդվածի 4.1 կետը հանել ։
	Ընդունվել է մասամբ։
Նախագծով նախատեսվել է նոր հոդված, որով նախատեսվում է ԴԱՀԿ օրենքի 23-րդ հոդվածի 1-ին մասը «կատարողական թերթը» բառերից հետո լրացնել «առաջին անգամ» բառերով։ Նշված փոփոխությամբ կատարողական թերթի ներկայացման 1 տարվա ժամկետը կտարածվի միայն կատարողական թերթը ԴԱՀԿ ծառայություն առաջին անգամ ներկայացնելուն և չի վերաբերվի վերադարձված կատարողական թերթը կրկին ներկայացմանը։

	15. 
	ՀՀ դատական դեպարտամենտ
	Նախագծի 11-րդ հոդվածի 8-րդ կետը հանել։
	Ընդունվել է։

	16. 
	ՀՀ դատական դեպարտամենտ
	Նախագծի 13-րդ հոդվածի 1-ին մասի «կամ 3-րդ կետով սահմանված հիմքերով» բառերը փոխարինել «կետով սահմանված հիմքով» բառերով ։
	Ընդունվել է։

	17. 
	ՀՀ դատական դեպարտամենտ
	Նախագծի 13-րդ հոդվածի 2-րդ մասը հանել։
	Ընդունվել է մասամբ։
Տարընթերցումներից խուսափելու նպատակով նշված հոդվածի 6-րդ մասը շարադրվել է հետևյալ խմբագրությամբ.

«6-րդ մասի 1-ին նախադասությունը «ծախսերըը» բառից հետո լրացնել «, որոնց ընդհանուր գումարը չի կարող պակաս լինել բռնագանձման ենթակա գումարի երկու տոկոսից,» բառերով»։
Նշված շարադրանքով հստակ է, որ անկախ այն հանգամանքից, որ կատարողական ծախսերի գումարի ընդհանուր հաշվարկը բռնագանձման ենթակա գումարի 2 տոկոսից պակաս չի կարող լինել, կատարողական և դատական ծախսերը բռնագանձվում են «Սնանկության մասին» ՀՀ օրենքով նախատեսված կարգով, հետևաբար, կատարողական ծախսերը հնարավոր է, որ բռնագանձնման ենթական գումարի 2 տոկոսից պակաս գանձվեն, եթե գումարները բավարար չլինեն միևնույն հերթի մասնակիցների պահանջները ամբողջությամբ բավարարելու համար։

	18. 
	ՀՀ ոստիկանություն
	Դիտողություններ և առաջարկություններ չկան ։
	


